
Ինչ պետք է կանայք գիտենան
կանացի քաղցկեղների մասին

Ի՞նչ են կանացի քաղցկեղները
Սրանք քաղցկեղներ են, որ զարգանում են միայն 
կանացի օրգաններում, օրինակ՝ արգանդում, 
ձվարաններում, արգանդի վզիկում։

Վաղ հայտնաբերման դեպքում այս քաղցկեղների 
բուժումը կարող է արդյունավետ լինել։

l Արգանդի քաղցկեղ – Արգանդը որովայնի 
ստորին մասում գտնվող այն օրգանն է, որում 
հղիության ընթացքում զարգանում է երեխան։

l Ձվարանների քաղցկեղ – Ձվարաններն երկու 
փոքրիկ օրգան են՝ արգանդի յուրաքանչյուր 
կողմում։ Դրանք արտադրում են կանացի 
հորմոններ ու պահում են ձվաբջիջները։

l Արգանդի վզիկի քաղցկեղ – Արգանդի վզիկն 
արգանդի բացվածքն է։ Այն արգանդը կապում 
է հեշտոցին։

Կանայք կարող են նաև քաղցկեղ ունենալ 
հեշտոցում, ամոթույքի վրա և ֆալոպյան 
փողերում։ Սրանք ավելի հազվադեպ են։

Այս քաղցկեղների մի մասի 
առաջացման պատճառն ի՞նչ 
կարող է լինել
Էստրոգենի տևական չափազանց մեծ 
պարունակությունը կարող է քաղցկեղի որոշ 
տեսակների առաջացման պատճառ դառնալ, 
հատկապես, եթե.

ll կնոջ դաշտանային ցիկլը սկսել է մինչև 12 
տարեկանը;

ll կնոջ դաշտանադադարը սկսել է 55 
տարեկանից հետո;

ll նա երբեք չի հղիացել կամ չի ծննդաբերել;
ll հղիանալու դժվարություն է ունեցել;
ll դաշտանադադարի բերումով առանց 

պրոգեստերոնի էստրոգեն է ընդունել:

Այլ ռիսկեր կա՞ն
Կնոջ քաղցկեղով հիվանդանալու 
հավանականությունը ավելի մեծ է, եթե նա

ll գեր է;
ll ունի վարակ հասարակ մարդկային 

պապիլոմայի, որն անցնում է սեռական 
հարաբերության ժամանակ մաշկային շփման 
միջոցով;

ll ունի շաքարախտ, արյան բարձր ճնշում կամ 
լեղապարկի հիվանդություն;

ll պրոբլեմներ ունի իր արգանդի կամ 
ձվարանների հետ։

Կանաց մոտ այլ պրոբլեմներ ևս կարող են լինել, 
որոնք կարող են ավելացնել քաղցկեղ ստանալու 
հավանականությունը։ Օրինակ՝

ll նա ծխում է;
ll բազմաթիվ սեռական զուգընկերներ ունի;
ll ունի սեռական զուգընկեր, որն ունի այլ 

բազմաթիվ սեռական զուգընկեր։ 
Հարցրեք բժշկին թե ի՞նչ է անհրաժեշտ գիտենալ։

Ի՞նչ նշանների ուշադրություն 
դարձնել
Ճանաչե՛ք թե ի՞նչն է նորմալ Ձեր մարմնի համար։ 
Զգույշ եղեք, եթե նկատեք հետևյալ նշաններից 
որևէ մեկը: Պատմե՛ք Ձեր բժշկին, եթե

ll հեշտոցից ունեք Ձեզ համար արտասովոր 
արյունահոսություն, արյան հետք, կամ 
արտադրություն;

ll ցավ կամ ձգվածություն ունեք որովայնի 
ստորին շրջանում, որը չի մեղմանում;

ll հագեցած եք զգում, մինչդեռ չեք կերել;
ll գիրանում կամ նիհարում եք առանց ջանքի։



Այլ նշաններ էլ կան
Դիմեք բժշկի, եթե

ll փքված եք զգում, կամ Ձեր ստամոքսը 
մեծացած է;

ll ստամոքսի ցավ կամ սրտխառնոց ունեք, որը 
չի մեղմանում;

ll սեռական հարաբերության ժամանակ ունեք 
ցավ կամ արյունահոսություն;

ll անհապաղ կամ հաճախակի միզելու կարիք 
եք զգում։

Այս նշանները կարող են նաև մեկ այլ պատճառ 
ունենալ։ Վստահ լինելու համար հարցրեք բժշկին։ 
Մի՛ սպասեք։ Ձեր առողջությունը կարևոր է։

Կան քայլեր, որոնք կարող եք 
ձեռնարկել
Շատ քայլեր կան, որ կարող եք ձեռնարկել այս 
քաղցկեղներից պաշտպանվելու համար։

ll Հարցրեք բժշկին թե ի՞նչ հաճախականությամբ 
անցնել ֆիզիկական զննումները: 

ll Ձեր առաջին Պապ թեստն ու կոնքի խոռոչի 
հետազոտությունն անցեք 21 տարեկանում:

ll Արգանդի վզիկի քաղցկեղի հայտնաբերման 
նպատակով կանոնավոր զննումներ ունեցեք 

ll Պապ թեստ անցեք յուրաքանչյուր 
3 տարին մեկ, եթե 21-65 տարեկան եք;

ll 30 տարեկանում, Պապ թեստի 
հետ մեկտեղ, որոշեք նաև ունենալ 
մարդկային պապիլոմայի վիրուսի թեստ 
յուրաքանչյուր 5 տարին մեկ։

Հարցրեք բժշկին թե ի՞նչ են ցույց տալիս 
այդ թեստերը։ Անհրաժեշտության դեպքում, 
անպայման ստացեք հետագա խնամք, և անցեք 
լրացուցիչ թեսթեր։

Դուք կարող եք պաշտպանել 
ինքներդ Ձեզ

ll Ճանաչեք թե ի՞նչն է նորմալ Ձեր մարմնի 
համար:

ll Հարցրեք մարդկային պապիլոմայի վիրուսի 
դեմ պատվաստման մասին:

ll Թողեք ծխելը, կամ երբեք մի սկսեք:
ll Օգտագործեք առողջարար սնունդ և առողջ 

քաշ պահպանեք:
ll Եթե շաքարախտ կամ արյան բարձր ճնշում 

ունեք, ընդունեք Ձեր դեղերը:
ll Սեռական հարաբերություն ունեցեք միայն 

մեկ անձի հետ, որը միայն Ձեզ հետ ունի նման
հարաբերություն։

Ի՞նչ է լինում, երբ քաղցկեղ է 
հայտնաբերվում
Այս քաղցկեղները բուժելու բազմաթիվ ուղիներ 
կան։ Որքան վաղ անցկացվի բուժումը, այնքան 
լավ։

ll Հավելյալ տեղեկատվության համար դիմեք 
բժշկին։

ll Դիմեք բժշկի, եթե նշաններ կամ 
նախանշաններ ունեք։ 

ll Եթե առողջության վերաբերյալ որևէ հարց 
ունեք, հարցրեք բժշկին։

Հոգատար եղեք ինքներդ Ձեր նկատմամբ՝ հանուն 
Ձեզ և Ձեր մերձավորների։

Հավելյալ տեղեկությունների 
համար այցելեք

ll U.S. Preventive Services Task Force  
www.uspreventiveservicestaskforce.org

ll CDC Inside Knowledge Campaign  
www.cdc.gov

ll National Cancer Institute  
www.cancer.gov/cancer

ll National Library of Medicine  
www.ncbi.nlm.nih.gov

